
Ariketak

Alperreko gauzak
Landuko dittugunak:

Ez dot ezebe ulertu ≠ Ez dot ezebez ulertu.

Iñokin be ≠ Iñobezekin

Iñun be ez ≠ Iñunbezen

IKASMAILLA: LH eta DBH

MATERIALA: entzungaia

AZALPENA:

a) Taldeka, testua irakurri eta, laguntzarik gabe hutsuneak betetzen saiatuko dira.

b) Testua entzungo dute hutsuneak ondo bete dituzten egiaztatzeko.

c) Ikasleek egindako hipotesiak bat datoz formek testuan duten agerpenarekin?

d) Elkarrizketan, denon artean, akatsaren jatorria argitzen saiatuko dira. Elkarrizketa gidatzeko irakasleak, behar izanez gero, erabili ditzakeen galderak:

i. Zein da honetan egiten dugun akatsa?

ii. Zein da tokiz kanpo jartzen dugun elementua?

iii. Zergatik gertatuko da hori?

Eranskiña

ALPERREKO GAUZAK.

Danok, haundi eta txiki, eta batez be, hirixetan bizi garenok, oso ohittuta gare gauza pilla batekin inguratuta bizitzen; guk geuk asmatutako gauzekin, jakiña. Gauza horretariko asko ez die oso erabilgarrixak baiña gure lanak errezago egitten laguntzen doskue. Baiña badie beste batzuk, ___________ balixo ez dabenak eta, gaiñera, traba baiño egitten ez doskuenak. Baiña, ondion txarragua dana, badie beste gauza batzuk esklabu bihurtu ahal gaittuztenak be! Esate baterako hor dittugu, denpora guztian autua zaintzen pasatzen dabenak eta baitta modaren esklabu direnak be: ez dakit zer markatako zapatillena edo telebistan agertu dan azkeneko gaseosa markiana.

Konsumo gizarte batian bizi gara. Konsumo gizartia jentiai biharrak sortzen dotsana da. Ze,                                                                                  __________ez dau bihar _____________ bananak zuritzeko makina hiperlasterrik. Eta ezta telebistan iragarri duten azkeneko gaseosarik be. Konsumo gizarte batek sinistu eragiten dotsa jentiari ondo egoteko derrigorrez erosi, gastau eta dirua bota biharra daukala.

Jakiña, konsumo gizarte horretan, dirua daukenak telebistan, aldizkarixetan eta kaleko karteletan ikusten dabena erosi ahal dabe. Baiña badie beste batzuk halako gasturik egitteko moduan ez darenak, izan be, eskaintzen doskuena danok erosi geinkela pentsau arren, hori ez da egixa: badie bihar-biharrekua baiño erosi ezin dabenak, eta baitta __________, ezta bihar-biharrekua be, erosi ezin dabenak.

Gizakixon bihar batzuk, danon eskubidiekin lotuta darenak, benetakuak die. Beste batzuk, ostera, konsumo gizartiak asmautakuak die, hau da bihar ez dien gauzak, _____________ balixo ez dabenak.

Arazua da, zenbat eta gehixago konsumitzen dogun, orduan eta zabor gehixago sortzen dogula. Lehen zabor guxiago sortzen zan, danak balixo izaten zebalako, dana konpondu eta berriro erabiltzen zalako. Gaur egunian, ostera, ontzi gehixenak botatzekuak izaten die. Eta ez ontzixak bakarrik; beste milla gauza be bai: platerak, umien fardelak, mantelak, serbilletak, mukizapixak… eta baitta erlojuak be.

Zaborra benetako arazua da gaiñetik zela kendu ez dakigunian. Batez be, zabor erradiaktiboa moduan, kutsakorra eta arriskutsua denean. Eta askotan ez da izaten halako arriskuen aurrian babestuko gaittuen legerik; edo izanda be, ez dira askotan legiok betetzen. Noizbait gizakixok konturatu beharko dogu Lurra guztion etxia dala eta danon lana dala bera defenditzia; ze, bestela, hola jarraitzen badogu, ez dago lurrik hau aguantauko dabenik!

(Cuidemos la Tierra liburutik hartuta eta moldaturik

ERANTZUN ZUZENAK
1- Ezertarako be

2- Iñok be

3- Ezertarako be

4- Ezer be

5- Ezertarako be

